Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Óscar Arizcuren Pola jaunak egindako galderaren erantzuna, Foru Diputazioak emana, Nafarroako Gobernuaren Bruselako Ordezkaritzaren web orriari buruzkoa. Galdera argitaratu zen 2016ko apirilaren 22ko 56. Nafarroako Parlamentuko Aldizkari Ofizialean.

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Oscar Arizcuren Pola jaunak idatziz erantzuteko galdera egin du Nafarroako Gobernuak Bruselan duen Ordezkaritzari eta haren jarduerari buruzko zenbait gairi buruz (9-16/PES-00155). Hauxe da horri buruz Herritarrekiko eta Erakundeekiko Harremanetarako kontseilariak ematen dion informazioa:

Ordezkaritzaren webgunean zenbait esteka aipatzen dira, zeinak optimotzat jotzen baitira herritarrentzat interesekotzat jo diren programen zabalpenerako eta haiei buruzko informazioa emateko. Webgune horiek guztiek programen deskribapen bat badute, bai eta deialdiei eta intereseko hainbat informaziori buruzko informazio gaurkotua ere (fitxa teknikoak, Batzordearen ekimenen txosten laburpenak eta abar).

Parlamentari horrek aipatutakoaz gainera, Valentziako eta Eskoziako atariak jarri dira, bai eta bi operadore pribaturen estekak ere, interesgarriak izan daitezkeelakoan.

Hori guztia jakinarazten dizut, Nafarroako Parlamentuko Erregelamenduaren 194. artikuluan ezarritakoa betez.

